
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এক পুরুষকে বর করহ ইহাতে এই অনুভব হয় যে পুরুষব্যতিরেকেও বর হইতে পারে অতএব পুরুষব্যতিরেকে কি প্রকারে বরের সম্ভব হয় তাহা কহ। মুনি উত্তর করিলেন রাজন্ পৃথিবীতে পুরুষাকার মাত্র অনেক পুরুষ আছে সেই কেবল পুরুষাকার মনুষ্য সকলকে ত্যাগ করিয়া বাস্তব পুরুষকে বর করহ আমি ইহা কহিতেছি। সেই পুরুষ যে প্রকার হয় তাহা কহা যাইতেছে কেবল পুরুষাকার অনেক লোক মিলিতে পারে কিন্তু বক্ষ্যমাণ লক্ষণেতে যুক্ত যে পুরুষ সে অতি দুর্লভ তাহাও কহিতেছি বীর এবণ সুধী ও বিদ্বান্ আর পুরুষার্থযুক্ত এই চারি প্রকার পুরুষ তদ্ভিন্ন যে লোক সকল তাহারা পুরুষাকার পশু কেবল পুচ্ছ রহিত॥

রাজা জিজ্ঞাসা করিলেন সেই বীরাদি পুরুষ সকলকে কি রূপে জানিব। মুনি উত্তর করিলেন রাজন্ শৌর্য্য এবং বিবেক ও উৎসাহ এই সকল গুণেতে যুক্ত এবং মাতা পিতার কার্য্য করণক্ষম এমত যে বীর পুরুষ তিনি কোনহ বংশেতে জন্মেন। শৌর্য্যাদির লক্ষণ এই কার্পর্ণ্য রাহিত্যের নাম শৌর্য্য এবণ হিতাহিত বিষয়িকা যে বুদ্ধি তাহার নাম বিবেক ও ক্রিয়াতে যে প্রবৃত্তি সেই উৎসাহ এই সমুদায় গুণেতে যুক্ত যে পুরুষ তিনিই বীররূপে খ্যাত হন। সেই বীর চারি প্রকার দানবীর এবং দয়াবীর ও যুদ্ধবীর আর সত্যবীর। তাহার উদাহরণ রাজা হরিশ্চন্দ্র দানবীর শিবিরাজী দয়াবীর অর্জুন যুদ্ধবীর রাজা যুধিষ্ঠির সহ্যবীর ছিলেন॥

				 এই পাতা শেষ সম্পাদিত হয়েছে ০৭:০৫টার সময়, ১৩ আগস্ট ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








